তথ্যবিবরণী                                                                                                                     নম্বর : ২০০২
বাংলাদেশ সাম্প্রদায়িক সম্প্রীতির দেশ
                                - নারায়ণ চন্দ্র চন্দ
সাতক্ষীরা, ৩ শ্রাবণ (১৮ জুলাই) :

মৎস্য ও প্রাণিসম্পদ প্রতিমন্ত্রী নারায়ণ চন্দ্র চন্দ বলেছেন, বাংলাদেশ সাম্প্রদায়িক সম্প্রীতির দেশ। জাতি, ধর্ম ও বর্ণ নির্বিশেষে মানুষ শান্তিপূর্ণভাবে এদেশে একত্রে বসবাস করছে। এটা আমাদের স্বাধীনতার চেতনার অংশ। 
তিনি আজ দুপুরে সাতক্ষীরা ব্রক্ষ্মরাজপুর রাধাগোবিন্দ সার্বজনীন মন্দির চত্বরে শ্রী জগন্নাথদেবের রথযাত্রা উৎসব উদ্বোধন অনুষ্ঠানে প্রধান অতিথির বক্তৃতায় একথা বলেন।

প্রতিমন্ত্রী বলেন, বর্তমান সরকার দেশে সাম্প্রদায়িক সম্প্রীতি রক্ষা করতে বদ্ধপরিকর। সকল ধর্মের লক্ষ্য হচ্ছে সততা ও ন্যায়কে প্রতিষ্ঠিত করা। ধর্মীয় অনুষ্ঠান পালনে প্রতিটি সম্প্রদায়ের মানুষ বাংলাদেশে পূর্ণ স্বাধীনতা ভোগ করছে। ধর্ম যার যার উৎসব সকলের। তাই এ দেশের সকল শ্রেণি ও পেশার মানুষকে এক সাথে দেশের কল্যাণে কাজ করে যেতে হবে। 

তিনি আরো বলেন, বর্তমান সরকার জঙ্গিবাদ ও সন্ত্রাস নির্মূল করে দেশে শান্তি ফিরিয়ে এনেছে।  জাতির পিতা বঙ্গবন্ধু শেখ মুজিবুর রহমানের স্বপ্নের সোনার বাংলা গড়তে তাঁরই কন্যা প্রধানমন্ত্রী শেখ হাসিনা নিরলস প্রচেষ্টা চালিয়ে যাচ্ছেন।  
রথযাত্রা উদযাপন কমিটির উপদেষ্টা দীনবন্ধু মিত্র এর সভাপতিত্বে বিশেষ অতিথির বক্তৃতা করেন সাতক্ষীরা সদর উপজেলা পরিষদ চেয়ারম্যান মোঃ আসাদুজ্জামান বাবু এবং সদর উপজেলা নির্বাহী কর্মকর্তা শাহ মোঃ সাদী। 

পরে তিনি সাতক্ষীরা পুরাতন মায়ের মন্দিরে জগন্নাথদেবের রথযাত্রা উৎসব অনুষ্ঠানে প্রধান অতিথি হিসেবে যোগদান করেন।

সকালে প্রতিমন্ত্রী পবিত্র ঈদুল ফিতর উপলক্ষে ডুমুরিয়ায় তাঁর বাসভবনে উপজেলার জনসাধারণের সাথে ঈদের শুভেচ্ছা বিনিময় করেন এবং পরে খুলনা গল¬ামারী ইসকন আয়োজিত রাধামাধব মন্দিরে জগন্নাথদেবের রথযাত্রা উৎসব অনুষ্ঠানে প্রধান অতিথি হিসেবে যোগদান করেন।
#

সুলতান/পরীক্ষিৎ/বিবেকানন্দ/রবি/সঞ্জীব/বিপু/২০১৫/২১৪০ ঘণ্টা

রাজশাহীতে আনন্দমুখর পরিবেশে পবিত্র ঈদুল ফিতর উদ্যাপন
রাজশাহী, ৩ শ্রাবণ (১৮ জুলাই) :

রাজশাহীতে যথাযোগ্য মর্যাদা ও আনন্দমুখর পরিবেশে পবিত্র ঈদুল ফিতর উদ্যাপন করা হয়েছে।

এ উপলক্ষে সূর্যোদয়ের সাথে সাথে সকল সরকারি, আধাসরকারি, স্বায়ত্ত্বশাসিত ও বেসরকারি ভবনসমূহে জাতীয় পতাকা উত্তোলন করা হয়েছে। সরকারি ভবন ও সড়ক দ্বীপগুলো বর্ণাঢ্য আয়োজনে পতাকা ও ফেস্টুন দ্বারা সজ্জিত করা হয়েছে।

সকাল সাড়ে আটটায় হযরত শাহমখদুম (রঃ) কেন্দ্রীয় ঈদগাহ ময়দানে ঈদের প্রধান জামাত অনুষ্ঠিত হয়। মীরের চক জামে মসজিদে ঈদের দ্বিতীয় প্রধান জামাত সকাল ৮:০০ টায় প্রথম জামাত ও ৯:০০ টায় দ্বিতীয় জামাত অনুষ্ঠিত হয়। এছাড়া নগরীর অন্যান্য স্থানে  ঈদের বেশ কয়েকটি বড় বড় জামাত অনুষ্ঠিত হয়। 

পররাষ্ট্র প্রতিমন্ত্রী মোঃ শাহরিয়ার আলম  এবং সংসদ সদস্য ফজলে হোসেন বাদশা ও বিভাগীয় কমিশনার মোঃ হেলালুদ্দীন আহমদসহ হাজার হাজার ধর্মপ্রাণ মুসল্লি, বিশিষ্ট ব্যক্তিবর্গ ও পদস্থ সরকারি কর্মকর্তাগণ হযরত শাহমখদুম (রঃ) কেন্দ্রীয়  ঈদগাহ ময়দানে ঈদের নামাজ আদায় করেন। ঈদের জামাতসমূহে দেশ, জাতিসহ বিশ্ব মুসলিম উম্মাহ্র অব্যাহত কল্যাণ, সুখ, শান্তি, ঐক্য ও অগ্রগতি কামনা করে বিশেষ মোনাজাত করা হয়।

দোয়া শেষে পররাষ্ট্র প্রতিমন্ত্রী  ধর্মপ্রাণ মুসল্লি ও সর্বস্তরের ব্যক্তিবর্গের সাথে ঈদের শুভেচ্ছা ও কুশল বিনিময় করেন।

এদিন হাসপাতাল, কারাগার, এতিমখানা, শিশুকেন্দ্র, শিশু পরিবার, শিশু পল্লি, শিশু সদন, ছোটমণি নিবাস, সেফ হোম এবং অনুরূপ প্রতিষ্ঠানসমূহে উন্নতমানের খাবার পরিবেশন করা হয়।

বাদ মাগরিব উৎসব সিনেমা হল, লক্ষ্মীপুর  মোড় ও ভুবনমোহন পার্কে রাষ্ট্রীয় নীতির সাথে সঙ্গতিপূর্ণ চলচ্চিত্র প্রদর্শন করা হয় । 
#

হালিম/পরীক্ষিৎ/রবি/সঞ্জীব/বিপু/২০১৫/১৭০০ ঘণ্টা

স্পিকারের ঈদের শুভেচ্ছা বিনিময়
জাতীয় সংসদের দক্ষিণ প্লাজায় জামাত অনুষ্ঠিত
ঢাকা, ৩ শ্রাবণ (১৮ জুলাই) :

জাতীয় সংসদের স্পিকার ড. শিরীন শারমিন চৌধুরী আজ সকালে জাতীয় সংসদের দক্ষিণ প্লাজায় আগত মুসল্লিদের সাথে ঈদের শুভেচ্ছা বিনিময় করেন।

এর আগে স্বাস্থ্য ও পরিবার কল্যাণ মন্ত্রী মোহাম্মদ নাসিম, বিজ্ঞান ও প্রযুক্তি মন্ত্রী স্থপতি ইয়াফেস ওসমান, চিফ হুইপ আ স ম ফিরোজ, হুইপ মোঃ আতিউর রহমান আতিক, মন্ত্রিপরিষদের সদস্যবর্গ, সংসদ সদস্যবৃন্দ, সংসদ সচিবালয়ের কর্মকর্তা ও কর্মচারীবৃন্দ এবং এলাকার সাধারণ মানুষ জাতীয় সংসদের দক্ষিণ প্লাজায় ঈদের নামাজ আদায় করেন। 

নামাজ শেষে দেশ ও জাতির কল্যাণ, সুখ-শান্তি, সমৃদ্ধি এবং জাতীয় অগ্রগতি কামনা করে বিশেষ মোনাজাত করা হয়। 
#

এমাদুল/পরীক্ষিৎ/রবি/সঞ্জীব/বিপু/২০১৫/১৮২৫ ঘণ্টা

ঈশ্বরদী লক্ষ্মীকুন্ডা ঈদগাহে ঈদের নামাজ আদায় করেন ভূমিমন্ত্রী
ঈশ্বরদী (পাবনা), ৩ শ্রাবণ (১৮ জুলাই) :

ভূমিমন্ত্রী শামসুর রহমান শরীফ আজ পাবনা জেলার ঈশ্বরদী উপজেলার লক্ষ্মীকুন্ডা ঈদগাহে পবিত্র ঈদের নামাজ আদায় করেন। হাজার হাজার মুসুল্লি এ ঈদের নামাজে শরিক হন। 

ঈদের নামাজে বাংলাদেশ সহ সারাবিশ্বের মানুষের সুখ, শান্তি, সমৃদ্ধি কামনাসহ মুক্তিযুদ্ধে শহিদ এবং জাতির পিতা বঙ্গবন্ধু শেখ মুজিবুর রহমান ও তাঁর পরিবারের শহিদদের জন্য দোয়া কামনা করা হয়। এছাড়া সরকারের সফলতা ও উন্নত বাংলাদেশ গড়ার লক্ষ্যে প্রধানমন্ত্রী শেখ হাসিনার স্বপ্ন বাস্তবায়নের জন্য বিশেষ মোনাজাত করা হয়। 

নামাজ শেষে মন্ত্রী মুসল্লিদের সাথে ঈদের শুভেচ্ছা বিনিময় করেন। 

পরে মন্ত্রী লক্ষ্মীকুন্ডায় পৈত্রিক বাসভবনে গরিবদের মাঝে কাপড়, খাবার ও নগদ অর্থ বিতরণ করেন।
#

রেজুয়ান/পরীক্ষিৎ/রবি/সঞ্জীব/বিপু/২০১৫/১৮১০ ঘণ্টা

